
Беларусь паставіла 
сусветны рэкорд 
па дэвальвацыі: у 
панядзелак рубель 
патаннеў на 54,4%. 
Цэны ў крамах ашалелі. 
“Нічога”, – лічыць 
Лукашэнка.

Хто “шарЛатаН”?
Герой Беларусі Пётр Пра-

каповіч на рэйкі легчы не 
абяцаў, але стоадсоткава га-
рантаваў суайчыннікам, што 
пакуль ён ачольвае Нацы-
янальны банк, дэвальвацыі 
не будзе. Маўляў, мы ўжо раз 
паспрабавалі і пабачылі, што 
гэта дрэннае рашэнне. Адпа-
ведную заяву Пракаповіч ра-
біў 17 сакавіка, калі валютны 
крызіс ужо пачаўся, і спецы-
ялістам было зразумела, што 
абвал рубля непазбежны. 
Такім чынам, старшыня Нац-
банку або зусім некампетэн-
тны, або свядома ілгаў бела-
русам.

Увечары 23 траўня Прака-
повіч & Co абвесцілі, што ад 
заўтрашняга дня долар па афі-
цыйным курсе будзе ўжо не 
3155, а 4930 рублёў. Праўда, 
слова “дэвальвацыя” ў паве-
дамленні Нацбанку не ўжыва-
лася. Так, драбяза, не вартая 
ўвагі.

Тры дні спатрэбілася, каб 
у кіраўніцтве краіны знай-

шоўся чалавек, які назваў 
тое, што адбылося сваім 
імём. Варта зазначыць, што 
напярэдадні прэзідэнцкіх вы-
бараў 2010 году Аляксандр 
Лукашэнка катэгарычна ад-
маўляў магчымасць дэваль-
вацыі. Тых, хто прагназаваў 
абвал рубля, першая асоба 
дзяржавы называла “шарла-
танамі”.

– Хай сабе адбылася дэ-
вальвацыя, – дэманстраваў 
алімпійскі спакой Лукашэнка 
26 траўня. – Нічога.

Нічога? Нічога???
– Паводле папярэдніх пад-

лікаў, укладчыкі банкаў згубілі 
на дэвальвацыі ня менш за 1 
мільярд 600 мільёнаў дола-
раў.

– Сярэдні заробак у Бела-
русі ляснуў з 500 долараў да 
315 (гэта калі лічыць па афі-
цыйным курсе).

– Рублёвыя цэны ў крамах 
выраслі мінімальна на 50%. А 
па шмат якіх пазіцыях – у разы.

гэта Нічога???
Між іншым, паводле звес-

так Сусветнага банку, цяпе-
рашняя беларуская дэвальва-
цыя – самая буйная ў свеце, 
прынамсі, за апошнія 20 год. 
І, здавалася б, “узнагароды” 
павінны знайсці “рэкардсме-
наў”. Але ніякіх аргвысноваў 
не адбылося. Ніводнай ад-
стаўкі!

Лукашэнка пераклаў віну 
на рэсурсы, якія падаражэлі 
фактычна ў два разы. Калі 
нават так, то цана сыраві-
ны падвысілася для ўсіх. А 
гэткая дэвальвацыя адбы-
лася толькі ў Беларусі, якая, 
дарэчы, атрымлівае нафту і 
газ з Расіі па ільготных кош-
тах.

“Дзіцячыя”
  Грошы

СуДы па
19 Снежня

На што  
іХ ЗараЗ  
Хапае

Стар. 4

Статкевічу –  
6 ГаДоў;  
вуСу – 5  

з паловай 
Суддзя Ленінскага раён-
нага суду Мінску Людміла 
грачова вынесла прысу-
ды былым кандыдатам 
у прэзыдэнты Міколу 
Статкевічу і Дзьмітрыю 
Вусу, а таксама ўдзель-
нікам плошчы андрэю 
пазьняку, аляксандру 
Класкоўскаму, аляксан-
дру Квяткевічу, арцёму 
грыбкову, Дзьмітрыю 
Буланаву. 

Былі вынесеныя прысу-
ды:

Міколу Статкевічу — 
6 гадоў калоніі ўзмоцненага 
рэжыму.

Дзмітрыю Вусу — 5 з 
паловай гадоў калоніі ўзмо-
цненага рэжыму.

Аляксандру Класкоўс-
каму — 5 гадоў калоніі ўз-
моцненага рэжыму.

Арцёму Грыбкову і Дзь-
мітрыю Буланаву —  па 
4 гады калоніі ўзмоцненага 
рэжыму.

Андрэю Пазьняку — 
2 гады абмежавання волі, 
яго вызвалілі ў залі суду.

Дзьмітрыя Вуса ўзялі пад 
варту ў залі суда.

 СIТУАЦЫЯ

прыСуДы
аД  

жаНчыН
Стар. 5 

Заканчэнне  на  стар. 3

БЕЛАРУСКАЯ ГАЗЕТА

«переборщили»

Табліца, якую мы прапаноўваем вашай увазе, зроб-
леная расіянамі, таму там стаіць “Белоруссия”. Просьба 
паставіцца з разуменнем да выкарыстання дадзенай ін-
фаграфікі.  А інфармацыя, сабраная і прааналізаваная су-
седзямі сапраўды, на наш погляд, цікавая.

 УВАГА!

www.svabodaby.net

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 672 829 35 



2 26.05.11-1.06.11 г. www.svabodaby.net
Апытанне

ЮЛіЯ, СТУдэнТКА (ГомЕЛь): 

“праДаеМ “КраМЛёўСКай БратВе”.
— А што можна прадаць бамжу? Спачатку мы праелі ўсё, што 

ў нас было, потым напазычалі грошай і яшчэ раз праелі. Калі гэта 
параўнаць з хатняй гаспадаркай, то зараз мы знаходзімся на 
стадыі, калі да нас павінны прыйсці і забраць кватэру. Прычым 
грошы мы пазычалі не ў нейкіх прыстойных паноў з заходняга 
банка, якія на нас у суд падалі, а ў крамлёўскай “братвы”, рас-
казваць якой аб тым, што выгадна, а што не, не надта атрымлі-
ваецца. Зараз можна сядзець і чакаць, пакуль прыйдуць двое 
з насілкамі і адзін з рыдлёўкай. Вінаватыя бандытам, дарэчы, 
могуць апынуцца нават не ў меншай кватэры, а ў балоце. Наш 
самы дарагі актыў — незалежнасць. І як выкруціцца, каб не паз-
бавіцца яго, невядома. 

АндРэй СУЗдАЛьЦАў, эКАнАмічнЫ АнАЛіТЫК (РФ): 

“а што ў БеЛаруСі МожНа КупіЦь?”
— А што ж можна ў Беларусі купіць, калі грошы даваць, 

здаецца, трэба, а не хочацца? Гэта ж усё роўна што спаліць 
іх! Другая палова “Белтрансгаза” не патрэбна, бо “Газпрам” і 
першай паловай не валодае — гэта была чыста падтрымка 
пераходу на рыначныя цэны за газ. Сёння, пры амаль дабу-
даванай “Паўночнай плыні”, нават для набыцця 100% “Бел-
трансгаза” трэба ўкласці вялізныя грошы ў яго мадэрніза-
цыю, для таго каб ён нармальна працаваў. І знаходзіцца ён 
на беларускай зямлі, дзе пачне зведваць стандартныя формы 
рэкету — спісанне з рахункаў і да т.п. Таму гэта абсалютна 
бессэнсоўная пакупка. Яе прабівае сам Мінск. І тады ён пра-
біваў яе па завышанай цане, бо цудоўна разумеў, што гэта фі-
нансавы падарунак. Два НПЗ: 40% Мазырскага НПЗ належыць 
расійскім кампаніям, а толку ніякага. Перапрацоўка венесу-
эльскай нафты, калі расіян пакінулі без дывідэндаў, паказала, 
што гэта цалкам бессэнсоўная справа. “ГроднаАзот”: цікавы 
актыў, але бяда ў тым, што ён можа працаваць толькі на тан-
ным газе, які будзе ісці праз усю Беларусь да заходняй мяжы. 
Гэта спусташальная справа для Расіі, няма сэнсу. “МАЗ”: гэта 
самы маленькі завод у свеце па вытворчасці грузавікоў і сед-

лавых цягачоў, ён не мае закончанай вытворчасці. Большую 
частку сваёй камплектацыі завод завозіць. Гэты брэнд вядо-
мы ў былым СССР і толькі. 

ВАЛЯнЦінА КРУГЛіКАВА, мЕнЕджАР: 

“праДаЦь Мы МожаМ СуВерэНітэт”.
— Перш чым прадаваць, давайце паглядзім, што ў нас ёсць. 

Ёсць сапраўды такія класныя рэчы, як “Беларуськалій”, Беларус-
кая чыгунка. Што яшчэ ў нас ёсць? Электрастанцыі, нафтапе-
рапрацоўчыя заводы, МАЗ, МТЗ ды іншае. Актывы гэтыя, мякка 
кажучы, ператрыманы. Можна правесці аналогію. У вас ёсць 
дзядулева “Волга” ГАЗ-24. У 1987 годзе яе можна было памяняць 
на кватэру ў сталіцы, у 1997-м абмен быў бы ўжо не такі раўна-
значны. Але яшчэ можна было добра прадаць, цяпер жа яе мож-
на прадаць за 200 баксаў, хаця машына засталася той жа самай 
дзядулевай “Волгай”. І ўсе нашы актывы, якія 15 гадоў назад уяў-
лялі цікавасць і вялікую каштоўнасць, нават у якасці долі, зараз 
сталі сапраўдным друзам . У частцы “Беларуськалія” і Беларус-
кай чыгункі гэта рэч добрая, але пасля іх продажу наступным, 
што мы прададзім Расіі, будзе наш суверэнітэт. 

КіРЫЛ КоКТЫш, чЛЕн САВЕТА АСАЦЫЯЦЫі пАЛіТЫч-
нЫх эКСпЕРТАў і КАнСУЛьТАнТАў, дАЦэнТ КАФЕдРЫ 
пАЛіТЫчнАй ТэоРЫі мдімА мЗС РФ: 

“праДаВаЦь “БеЛаруСьКаЛій” — гэта ўСё роўНа, 
што ЗДаВаЦь жоНКу ў арэНДу”.

— Акрамя “Белтрансгаза”, які патрэбен Расіі (з палітычных 
матываў, бо ён патрэбен для таго, каб забяспечваць газам 
Калінінградскую вобласць), нічога больш прапанаваць Расіі 
Беларусь сёння не можа. Не таму, што эканоміка такая кепская, 
а таму, што крызіс. На першай хвалі гэтага крызісу беларуская 
эканоміка страціла 50% бюджэтнага прыбытку, і, наколькі вя-
дома, сітуацыя не выправілася: прадпрыемствы, стратныя 
сёння пры дзяржаўным менеджменце, будуць стратнымі і пры 
прыватным. Тое на тое і выйдзе. Прадаваць чыгунку, нафтапе-
рапрацоўчыя прадпрыемствы, “Беларуськалій” — гэта тое ж 
самае, што жонку і дачку здаваць у арэнду. Прыбыткаў валют-
ных ніякіх не будзе.

БеЛаруСь паДрыХтаВаЛа праеКт пагаДНеННя аБ 
проДажы 50% аКЦый аат «БеЛтраНСгаЗ» 

Беларусь падрыхтавала праект пагаднення аб прода-
жы 50% акцый ААТ «Белтрансгаз», якія належаць дзяржа-
ве.

Пра гэта 24 мая журналістам у Мінску паведаміў прадстаўнік 
аднаго з органаў дзяржкіравання Беларусі, перадае БелаПАН.

Па яго словах, беларускі бок разлічвае падпісаць дакумент 
у пакеце з пагадненнем аб умовах пастаўкі і транзіту расійска-
га газу.

Крыніца нагадала, што намер аб набыцці акцый «Белтранс-
газа» быў агучаны прэм'ер-міністрам Расіі Уладзімірам Пуці-
ным у сакавіку бягучага года на пасяджэнні «саюзнага» Саўмі-
на. Расійскі бок, па словах чыноўніка, выказаў зацікаўленасць 
у набыцці 50% акцый «Белтрансгаза» за 2,5 млрд долараў. Пры 
гэтым Пуцін папрасіў беларускі бок не навязваць Расіі якіх-не-
будзь дадатковых умоў.

На сёння 50% акцый ААТ «Белтрансгаз» належаць расійскай 
кампаніі «Газпрам», астатнія 50% — беларускай дзяржаве.

 АФіЦЫйнА

што  праДаДзіМ  раСіянаМ  у 
абСяжнай  буДучыні?

Расійскі “арол” аб нашай маёмасці думае выключна ў адным 
накірунку

ВыраўНяЦь Бы  
ЗароБКі…

Зрэшты, мімаходзь Лу-
кашэнка ўсё-ткі прызнаў: 
кіраўніцтва Беларусі “пере-
борщило” з эмісіяй. Наса-
мрэч менавіта ў гэтым трэба 
шукаць карані дэвальвацыі. 
Толькі ў красавіку 2011 году 
Нацбанк дадаткова выкінуў 
на рынак трыльён рублёў! А 
колькі іх было надрукавана 
летась, калі выконваўся за-
гад па давядзенні сярэдняга 
заробку да 500 долараў, каб 

напярэдадні выбараў кожны 
адчуў на уласным кашальку 
бліскучыя поспехі беларус-
кай эканамічнай мадэлі і пад-
зякаваў за гэта Аляксандру 
Лукашэнку.

Цяпер за тыя хітрыкі ўла-
даў расплочваюцца шараго-
выя грамадзяне. І 5000 рублёў 
за долар гэта, выглядае, далё-
ка не мяжа магчымага. Нават 
па гэтым курсе амерыканскую 
валюту немагчыма свабодна 
набыць у абменніках.

Больш за тое, новыя абме-
жаванні, якія ўвёў Нацбанк, 
фактычна паралізавалі між-
банкаўскі рынак безнаяўнай 
валюты. Гэта пагражае чар-
говым скачком дэвальвацыі, 
калі сітуацыя не зменіцца ў 
бліжэйшыя дні.

Ну і, нарэшце, варта зга-
даць пра цудоўнае тлумачэн-
не дэвальвацыі, якое было 
агучана намеснікам міністра 
эканомікі Андрэем Турам. Ён 
патлумачыў неабходнасць 

абвалу рубля тым, што кош-
ты ў Беларусі і суседніх краі-
нах па шэрагу пазіцый моцна 
розніліся. Відаць, цяпер гэты 
дыспарытэт будзе выпраўле-
ны. Лагічна было б адначасо-
ва выраўняць і заробкі. Але ў 
Літве і Латвіі сярэдні заробак 
складае 900 долараў, у Поль-
шчы – 1300 долараў – значна 
больш, чым у Беларусі. Такая 
вось атрымліваецца “дзяржа-
ва для народа”...

ВАЛЯнЦін СЫч

«переборщили»
Заканчэнне. 
Пачатак  на  стар. 1

Самыя папулярныя на тыдні словы 
ў брэсцкіх прамтаварных крамах 
бытавой тэхнікі — “прададзена”, 
“адкладзена”, “афармляецца 
крэдыт”. 

На цокальным паверсе ЦУМа прас-
торна і сумна. Калі раней тут было скла-
дана лавіраваць сярод разнастайных ша-
фаў-купэ, мяккіх куткоў, халадзільнікаў, 
пральных машын і газавых пліт, то цяпер 
хоць ёгай займайся. Канечне, нешта адзі-
нока  стаіць у цэнтры, але на непрываб-
ных паперках напісана: “адкладзена”, 
“прададзена”, “афармляецца крэдыт”. 
Разабралі як імпартныя, так і айчынныя 
тавары. Па гулкай зале ходзіць парачка 
пенсіянераў, якія абмяркоўваюць, колькі 
дываноў браць — адзін ці два. “300 тысяч 
— гэта сёння наогул не грошы для дыва-
на”, — разважае жанчына.

На першым паверсе ЦУМа гараджане 
актыўна афармляюць пакупкі ў растэрмі-
ноўку. У надзеі захаваць хоць колькі кроўна 
заробленых грошай, якія так хутка абясцэ-
ньваюцца, брэстчане купляюць тэлевізары, 
міксеры, дарагія скураныя сумкі, касцюмы, 
наборы каструль з растэрміноўкай плаця-
жу на 3 і 6 месяцаў. Супрацоўніцы цэнтра 
крэдытавання выглядаюць стомленымі, 
але ўсміхаюцца і афармляюць, афармляю-
ць, афармляюць дакументы.

У прыватнікаў у “Вашым выбары” так-
сама пуставата. Па маёй просьбе кансуль-
тант удакладняе: “Гэты прас каштуе 380, 
гэты — 520. Хаця не, апошні ўсё ж такі 
460”. Дзеля эксперыменту я вымаўляю 
правакацыйную фразу, маўляў, пайду за-
раз 50 долараў здам у абменнік і вярнуся 
за прасам. Прадавец мяняецца ў твары: 
ён гатовы, нягледзячы на вялізны штраф 
у 100 базавых велічынь за незаконныя 

валютныя аперацыі, купіць мае долары 
па 6500, хаця за пару хвілін да гэтага пе-
ралічваў кошт пакупкі ў долары па 7000. 
“Хіба дарагі прас — усяго 75 долараў?” — 
пытаўся ён. Ну, парушаць закон у рабочы 
час я не стану, ды і долары ў кішэні ілю-
зорныя.

У “Лавандзе” цікаўлюся пра магчымас-
ць аформіць у растэрміноўку пакупку на-
вушнікаў і плэера. “Часова не афармляем. 
Вы што, якая растэрміноўка, калі долар 
па 8 тысяч?!” — чую ў адказ.

У магазіне дываноў на бульвары Шаў-
чэнкі ажыятаж. Дываны, дывановыя да-
рожкі, паласы скручваюць, перакладваю-
ць, рэжуць без перапынку. Супрацоўнікі 
бегаюць туды-сюды, усе пад потам, але 
кожную хвіліну падсцёбваюць пакупні-
коў: “Тавар яшчэ па старым кошце. Калі 
новы прывязуць, не вядома, ды і склада-
на прадугадаць, які кошт будзе. Бярыце, 
бярыце, бярыце...”.

У мэблевым на рагу Кірава і Гогаля 
амаль уся мэбля прададзена. Нават эліт-

ныя мадэлі: на дываны і крэслы з разны-
мі ножкамі, абітыя натуральнай скурай, 
таніраваныя буфеты і серванты з фасетча-
тым шклом з масіву дрэва навешаны ўсё 
тыя ж шыльдачкі — “Прададзена”.

Я лаўлю сябе на думцы: напэўна, біз-
несменам ад вонкавай рэкламы варта 
выкарыстаць сітуацыю і прадаць магазі-
нам загатоўкі са словамі “Адкладзена” і 
“Прададзена”, выкананымі на пластыку, 
з наклеенымі літарамі. А то агрызкі са 
школьных сшыткаў на такіх дарагіх пакуп-
ках выглядаюць недарэчна.

У магазіне з таварамі для дома і рамон-
ту — блытаніна з цэннікамі. Жанчына вы-
бірае дыванок і здзіўляецца: “Няўжо па-
лавічок каштуе 280 тысяч?! Ну і што з таго, 
што бельгійскі і натуральны? Сапраўды 
такі кошт?!” Аказалася, што сюды проста 
выпадкова трапілі цэннікі з іншага аддзе-
ла. На многіх таварах вісіць шыльдачка 
“Пераацэнка”. “Я ўжо не магу адэкватна 
ацаніць, што колькі каштуе. Не ведаю, 
многа ці мала ад мяне хочуць за шпалеры 
ці молдынг”, — разгублена гаворыць дру-
гая пакупніца. З глыбіні залы вынырвае 
мужчына і, прабягаючы міма нас, гучна 
шэпча: “Нічога, нічога, Пуцін дасць нам 
вечарам грошай”.

Намеснік прэм’ер-міністра РБ Сяргей 
Румас заявіў, што ажыятажны попыт на 
спажывецкія тавары ў некаторых рэгіё-
нах Беларусі не абгрунтаваны. Ён пад-
крэсліў, што сітуацыя стабільная і ўрад 
кантралюе і адсочвае яе.

Мне ж падалося, што брэстчане ў такія 
заявы практычна не вераць. Хутчэй, на-
адварот. Сказалі, што цукру будзе дас-
таткова, людзі, як касяк сельдзі, кінуліся 
за цукрам. Паабяцалі без перабояў за-
бяспечваць соллю — касяк павярнуўся 
ў яе бок. Сітуацыя анекдатычная, але 
смяяцца неяк зусім не хочацца. Хочацца 
даведацца, куды людзі дзелі ўсе тыя пра-
сы-пыласосы-шубы, якія яны скупалі два 
з паловай года назад. І на працягу якога 
часу аднавіўся з нулявога да звычайна-
га попыт у магазінах пасля таго (пачатак 
2009 года) спажывецкага ажыятажу?

жАннА СідАРУК,  
“БРЕСТСКАЯ ГАЗЕТА”

брэСт  ахоплены   
СпажывецкіМ  буМаМ

Такая шыльда стала ізноў частай

Фінансавы крызіс ударыў 
і па планах дэмаграфічна-
га выбуху ў нашай краіне. 
Месячнай “дзіцячай” 
дапамогі пасля абясцэ-
ньвання нашага рубля 
цяпер хапае на два пачкі 
якасных памперсаў.

Нягледзячы на дзяржаў-
нае заахвочванне шматдзет-
ных сем’яў, цяпер цяжка 
нарадзіць, выгадаваць, выха-
ваць і дагледзець хаця б адно 
дзіця. Дапамога дзяржавы 
пры гэтым будзе заключац-
ца ва ўмоўна бясплатным 
медыцынскім абслугоўванні, 
вылучэнні месца ў дзіцячым 
садку, а таксама ў фіксаванай 
выплаце дапамогі па догляд-
зе за дзіцем да 3 гадоў: з 1 
мая 2011 года гэтая дапамога 
складае 343 260 рублёў (з 1 
лютага па 30 красавіка было 
296 870 рублёў). 

ХарчаВаННе
Шчаслівыя тыя бацькі, чыё 

дзіця абсалютна здаровае і 
корміцца грудным малаком: 
да 4–6 месяцаў немаўляці ў 
спісе іх выдаткаў пункт “хар-
чаванне” адсутнічае ўвогуле. 
Іншая справа, калі дзіцяці пат-
рэбны штучныя сумесі: адзін 
пачак малочнай сумесі бела-
рускай вытворчасці каштуе 
ад 8 да 19 тысяч беларускіх 
рублёў, замежнай — 20–40 ты-
сяч рублёў; для “праблемных” 
дзетак (з алергіяй, непрымаль-
насцю пэўных кампанентаў 
малака) давядзецца выкласці 
па 30–100 тысяч за пачак (на 
месяц іх трэба 3–6).

З узростам растуць і выдат-
кі. Так, 1 слоік дзіцячага пюрэ 
з садавіны ці агародніны каш-
туе ад 1870 (фіксаваная цана 
беларускага вытворцы) да 6 
тысяч рублёў, мясная і рыбная 
кансервы — ад 2 да 9 тысяч. 
На месяц дзіцяці да года пат-
рэбна як мінімум 15 мясных 
і рыбных кансерваў, ад 30 да 
50 слоікаў пюрэ ды яшчэ 2–5 
пачкаў кашы ад 5700 да 20 
тысяч за пачак, плюс адмысло-
выя кісламалочныя прадукты, 
сок, яйкі, свежая садавіна і 
г.д. За месяц дзіцячае харча-
ванне падаражэла як мінімум 
на 200–500 рублёў за слоік/
пачак, а некаторыя замежныя 

маркі ўвогуле зніклі з прылаў-
каў крам.

АСАБіСТАЯ  
АРЫФмЕТЫКА

Яшчэ 2 месяцы назад 
можна было накарміць 
дзіця выключна фабрыч-
ным харчаваннем абранага 
вытворцы; цяпер на гэта 
спатрэбіцца не менш як 200 
тысяч, або 2/3 ўсяго “дзіця-
чага” бюджэту.

аДЗеННе, аБутаК
Як правіла, “пасаг” немаў-

лятам яшчэ да нараджэння 
збіраюць бацькі і бабулі-дзя-
дулі, а далей уступае ў сілу 
кругазварот дзіцячых рэчаў у 
прыродзе і абмен са знаёмымі 
ды сябрамі. І гэта літаральна 
выратоўвае, бо на дзіця-
чую вопратку можна 
непрыкметна спусціць 
мільёны. Другі шлях 
а д ч у в а л ь н а й 
эканоміі — 
сэканд-хэнд. 
Што да 
абутку, то, 
п р ы к л а д а м , 
сандалі беларускай вытвор-
часці ў крамах каштуюць ад 
40 тысяч, расійскай — ад 80 да 
100 тысяч, адмысловы арта-
педычны абутак яшчэ больш 
дарагі.
АСАБіСТАЯ АРЫФмЕТЫКА: 

Цёплы дзіцячы камбіне-
зон, які ў крамах каштаваў 
250–300 тысяч рублёў, у сэ-
кандзе абышоўся ў 60.

гігіеНа
Адзін з прадметаў ажыята-

жу сёлета — дзіцячыя падгуз-
нікі, дакладней, самыя папу-
лярныя ў бацькоў Pampers, 
якія ў сувязі з валютнымі 
праблемамі на пэўны час уво-
гуле зніклі з продажу, а потым 
з’явіліся па касмічнай цане. 
Памперсы, якія ў красавіку 
каштавалі 68 тысяч за пачак 
(70 штук), цяпер можна набы-
ць за 135–140 тысяч. Што да 
іншых марак, то і сярод іх тан-
ней за 30 тысяч за 20 падгузні-
каў не знойдзецца. Штодня ж 
іх трэба некаму ўсяго 2, а нека-
му і 16. Ды вільготныя сурвэткі 
— ад 10 тысяч за ўпакоўку, і 
крэм пад падгузнік (як мінімум 
5–7 тысяч).

Каб скараціць і гэты арты-
кул выдаткаў, трэба раскаш-
эліцца на пральны парашок 

(ад 10 тысяч за пачак, які ме-
сяц назад каштаваў 6–8 ты-
сяч), кандыцыянер для бяліз-
ны (10–15 тысяч, месяц назад 
— 6–12), мноства пялёнак або 
марлю, ваду, электраэнергію і 
нікім не ўлічаны мамін час.
АСАБіСТАЯ АРЫФмЕТЫКА

Месяц назад дзіцячай 
выплаты хапала на 3 пачкі 
якасных памперсаў, цяпер 
— на 2, але тады малое за-
станецца без ежы.

ЗДароўе
Цудоўна, калі вам не 

прызначаць тэрміновы ма-
саж: калі бясплатна, то чаргі 
ў паліклініцы вам давядзец-
ца чакаць 3–5 месяцаў, калі 
звернецеся да прыватных 
масажыстаў, якія бяруць 10 
умоўных (як ніколі ўмоўных) 
адзінак за сеанс. Курс маса-
жу — 10 сеансаў, у асабліва 
запушчаных выпадках 10 у.а. 
ператвараюцца ў 12–15, а до-
лары — у еўра. Канчаткова 
можна лічыць сябе шчасліўчы-
кам, калі пашанцуе з урачамі ў 
дзіцячай паліклініцы, і тройчы 
— калі для дзіцяці (цьфу-цьфу) 
не спатрэбіцца шукаць рэдкіх 
спецыялістаў або рабіць яму 
дарагія аперацыі…

АСАБіСТАЯ АРЫФмЕТЫКА
У красавіку “дэкрэт-

ных” грошай хапала на 
курс масажу для дзіця-
ці, па майскіх расцэнках 
— толькі на 4 сеансы.

іНшае
Зрэшты, на гэтае “ін-

шае” — разнастайныя 
цацкі і развіццёвыя 

элементы, забавы і ла-
сункі, касметычныя сродкі 

— практычна нічога не заста-
ецца. На дзяржвыплату дзіця 
можна або накарміць, або ап-
рануць, і тое часткова. 

Мусім нагадаць, што пасля 
года выдаткі на дзіця ідуць як 
на паўнацэннага дарослага 
чалавека, а бацькам даводзіц-
ца або забыцца на ўласныя 
патрэбы, або паддацца тэле-
прапагандзе і тэрмінова на-
радзіць чацвярню ды чакаць 
бясплатную кватэру або шу-
каць няньку (ад 5–10 тысяч да 
3–5 долараў за гадзіну) і пра-
цаваць абодвум, разлічваючы 
толькі на ўласныя сілы. 
АСАБіСТАЯ АРЫФмЕТЫКА

Яшчэ два тыдні назад за 
“дзіцячыя” грошы можна 
было набыць новенькую 
каляску-“тростачку”, цяпер 
— палову новай або істотна 
патрыманую.

ВіКТоРЫЯ пРАКАпоВіч, 
маці аднагадовай дашы

на  што  хапае  “Дзіцячых”  Грошай

На перыяд з 1.05. да 
31.07.2011 г. у Беларусі 
вызначаны наступныя па-
меры дзяржаўных выплат:

• адначасовая дапамога ў 
сувязі з нараджэннем дзіця-
ці — 1 716 300 рублёў;

• адначасовая дапамога 
пры нараджэнні другога і на-
ступных дзяцей — 2 402 820 
рублёў;

• адначасовая дапамога 
жанчыне, якая стала на ўлік 
у медустанове да 12-тыднё-
вага тэрміну цяжарнасці — 
343 260 рублёў;

• штомесячная дапамо-
га на дзяцей да 3 гадоў для 
маці-адзіночак — 600 710 
рублёў;

• дапамога па доглядзе за 
дзіцем-інвалідам ва ўзросце 
да 18 гадоў — 223 120 руб-
лёў.

 дАВЕдКА:

Заклікаць нараджаць больш 
дзяцей мала!

"асаблівасць беларускіх 
мужчын – хітразадасць! 
практычна ўсе кіраўнікі 
сталічных судоў – мар-
датыя, рукастыя мужыкі. 
а вось суддзі на гучным 
палітычным працэсе – 
выключна жанчыны. 
жаночымі рукамі робяць 
кар'еру!" – днямі напісаў на 
сваёй старонцы ў папу-
лярнай сацыяльнай сетцы 
"Фэйсбук" лідар аб'яднанай 
грамадзянскай партыі 
анатоль Лябедзька.

"Тут і Цяпер" з дапамогай 
экспертаў высвятляла, чаму 
жанчыны, якія, здавалася б, 
павінны быць міласэрнымі і 
добрымі, выносілі такія жорс-
ткія прысуды ўдзельнікам 
Плошчы.

чарНаВая праЦа
Даўно не навіна, што ў на-

шым грамадстве жанчыны 
традыцыйна знаходзяцца ў 
эканамічнай залежнасці ад 
мужчын-чыноўнікаў. Як ні кру-
ці, а жанчына больш чым муж-
чына зацыклена на сям'і, яна 
больш уразлівая. У нас лічыц-
ца нармальным, калі жанчына, 
выконваючы адну і тую ж пра-
цу з мужчынам, атрымлівае 
менш, чым ён ...

– Гэтыя працэсы паказва-
юць, якое рэальнае месца ў 
беларускім грамадстве займа-
юць жанчыны, – развівае сваю 
думку Анатоль Лябедзька. 
– Яны на падтанцоўцы, на пад-
хваце, ніколі не прымалі лёса-
вызначальныя палітычныя ра-
шэнні. У беларускіх мужчын, 
вядома, ёсць шмат негатыў-
ных рыс, але вось гэтая хітра-
задасць выяўляецца асабліва 
моцна: фактычна жанчыны ў 
судах выконваюць усю чарна-
вую працу, на іх скідаюць рэза-
нансныя палітычныя справы. 
Звярніце ўвагу, што мужчыны-
суддзі засталіся як бы ўбаку...

МаСКа СуДДЗі
Кандыдат псіхалагічных 

навук, вядомы вучоны і педа-
гог Людміла Мірзаянава не 
зусім згодная з катэгарычнас-
цю рэплікі Лябедзькі.

– Гэта шматфактарная з'ява, 
– гаворыць Людміла Мірзаяна-
ва, сына якой за ўдзел у акцыі 
пратэсту супраць фальсіфі-
кацыі вынікаў прэзідэнцкіх 

выбараў асудзілі на тры гады 
калоніі ўзмоцненага рэжыму. 
– Чалавек прыходзіць у пра-
фесію, і тая ўваходзіць у яго. 
Безумоўна, тут сваю справу 
зрабіла прафесійная дэфарма-
цыя. Жанчына надзела маску 
суддзі, і яна прырасла да яе 
твару. Жанчына павінна суд-
зіць, караць, прытрымлівацца 
прадпісанняў. Прычым прад-
пісанні, асабліва ў нашых умо-
вах, як правіла, спускаюцца 
зверху. Вось і ўсё. І ў выніку не 
мужчына і не жанчына, а про-
ста суддзя.

Кожны чалавек, выбіраючы 
прафесію, зыходзіць са сваіх 
індывідуальных псіхалагічных 
асаблівасцей: змагу або не 
змагу. І ўжо на этапе выбару 
прафесіі жанчына ведае, чаго 
ад яе будуць чакаць.

Псіхалогія жанчыны якая? 
Яна больш спагадлівая, чым 
мужчына – гэта паказваюць усе 
вынікі даследаванняў. Жанчыны 
больш старанныя, рахманыя, 
палахлівыя, яны больш трывож-
ныя, чым мужчыны. Гэта таксама 
даследаванні, гендар.

ЦаЦКа ў чужыХ руКаХ
Кандыдат гістарычных на-

вук, старшыня "Беларускай 

жаночай лігі" Ніна Стужынс-
кая патлумачыла, чаму добры, 
спагадлівы і мяккі характар 
больш не ўласцівы некаторым 
беларускам.

– Мужчыны ўжо даўно ха-
ваюцца за жаночыя спіны, – 
кажа Ніна Стужынская. – Гэта 
вядомая тэндэнцыя, так заўсё-
ды бывае, калі трэба прымаць 
рашэнні, за якія варта несці 
адказнасць. І потым, на жан-
чыну лягчэй націснуць, ёй ляг-
чэй маніпуліраваць.

– Ніна Іванаўна, а чым вы 
можаце патлумачыць такія 
жорсткія прысуды за Плош-
чу? Бо суддзя – перш за ўсё 
жанчына, а жанчыны тра-
дыцыйна лічыліся больш 
мяккімі, добрымі, сардэч-
нымі...

– Такой была характа-
рыстыка тургенеўскіх дзяў-
чат. 20 стагоддзе загартавала 
жанчыну, калі Саветы вывелі 
яе ў публічную сферу і выка-
рыстоўвалі як бясплатную 
рабочую сілу дома і на вы-
творчасці. Тады змяніліся не 
толькі сацыяльныя ролі муж-
чын і жанчын, але і характа-
ры. Калі мужчына хаваецца за 
спіну жанчыны, значыць, яна 
бярэ на сябе вельмі многае, 

што непазбежна адбіваецца 
на характары.

Жанчына сёння як цацка ў 
чужых руках. І жанчыны-суд-
дзі – перш за ўсё. Гледзячы на 
некаторых, я лавіла сябе на 
думцы: ну яны ж зусім мала-
дыя, як так можна? А потым 
зразумела: некаторыя суддзі 
выраслі пры гэтай уладзе, 17 
гадоў вельмі моцнай апра-
цоўкі ў школе, ВНУ...

Таму сёння тое самае спа-
чуванне, суперажыванне, 
праславутую жаночую міласэ-
рнасць, якія заўсёды былі 
запатрабаваны грамадствам, 
можна сустрэць толькі ў гра-
мадскіх арганізацыях ...

проСта таК  
Не праХоДЗіЦь

Экс-старшыня ліквідаванай 
жаночай партыі "Надзея" Але-
на Яськова кажа: "Можна да 
гэтага як заўгодна ставіцца, 
але пасля 19 снежня жанчыны 
пралілі столькі слёз, столькі 
праклёнаў адрасавалі ўладам 
... Таму не дзіўна, што зараз усё 
разбураецца ў эканоміцы ..."

– У нас не так мала і суд-
дзяў-мужчын, і ў іх кар'ерны 
рост большы, – заўважае 
Алена Яськова. – Выпадковас-
ць ці не, што практычна ўсе 
суддзі на гучных палітычных 
справах – жанчыны? Стар-
шыня суда, мабыць, заўсёды 
думае, каму распісаць тую ці 
іншую справу. Але я, шчыра 
кажучы, сумняваюся, што 
жанчыны-суддзі самі пісалі 
гэтыя прысуды...

Беларускія мужчыны не-
прыкметныя, ціхія, асцярож-
ныя, усяго баяцца. Можна па-
гадзіцца з Лябедзькам у тым, 
што ў нас на жанчынах спе-
кулююць. На іх эмоцыях, на іх 
абавязковасці...

Пасля 19 снежня многіх 
прыцягнулі да крымінальнай і 
адміністратыўнай адказнасці. 
Уяўляеце, колькі было праліта 
слёз з-за тых, хто апынуўся за 
кратамі? Плакалі маці, жонкі, 
дочкі, сяброўкі. Думаю, не-
здарма зараз усё так няпроста 
ў нашым грамадстве. Хочаце 
верце, хочаце не, але гэта про-
ста так не праходзіць...

мАРЫнА міТ

паДзеі  19  Снежня  –  
СуДзяць  жанчыны

ГАРЫ пАГАнЯйЛА, БЫЛЫ СУддЗЯ:
– Справа ў тым, што жанчыны-суддзі больш трымаюцца 

за працу, за прафесію. Яны ў большай ступені ўразлівыя, чым 
мужчыны, менш самастойныя. І таму з імі лягчэй весці размову 
тады, калі справы ідуць яўна заказнога характару... Жанчына 
баіцца за сваю сям'ю, кар'еру, дзяцей. І расстаўляе прыярытэ-
ты, займаючы падначаленую пазіцыю.

 мЕРКАВАннЕ ў ТэмУ

Жанчына-суддзя  цяпер  гучыць  неяк  двухсэнсоўна

грамадскасць працяг-
вае змагацца за адзін 
з самых старажытных 
аб’ектаў гістарычнага 
цэнтра Мінска — ком-
плекс былога кляштара 
бернардынцаў на вуліцы 
Кірылы і Мяфодзія, які 
рэканструюецца пад 
гатэльны комплекс. 

гіСторыя ЗМагаННя 
Нагадаем, што пачынаючы 

з 2004 года вернікі рэгулярна 
моляцца на прыступках свя-
тыні за яе вяртанне. У 2005-
м з падобнай просьбай да 
ўлад звярнулася кіраўніцтва 
беларускага Касцёла. Былі 
спадзевы, што раскватарава-
ныя ў святых сценах архівы 
пераедуць у новы будынак 
Нацыянальнай бібліятэкі. За-
мест гэтага ўвесну 2007-га на 
старонках апазіцыйнай прэсы 
выбухнула навіна, што яшчэ 
годам раней старшыня Мін-
гарвыканкама Міхаіл Паўлаў 
прыняў рашэнне аб вылучэнні 
з бюджэту 1,4 млрд рублёў на 
"рэканструкцыю і рэстаўра-
цыю помніка XVII—XVIII ста-
годдзяў... з прыстасаваннем 
пад гасцінічны комплекс і 
аб'екты гандлёва-побытавага 
прызначэння". Рашэнне пры-
малася патаемна і афіцыйна 
не было абнародавана.

Тым часам 20 тысяч чала-
век падпісалі зварот да Аляк-
сандра Лукашэнкі з патра-
баваннем вярнуць вернікам 
касцёл, які быў пабудаваны 
менавіта на грошы гараджан. 
З просьбай паспрыяць гэтаму 
група беларускіх інтэлекту-
алаў напісала адкрыты ліст 
Папе Рымскаму Бенедыкту 
XVI. Пасля пратэстаў грамадс-
касці па даручэнні Адміністра-
цыі прэзідэнта была створана 
міжведамасная камісія для 
вывучэння пытання аб пла-
наванай рэканструкцыі ўні-
кальных аб'ектаў. У комплексе 
правялі раскопкі, на пэўны час 
згадкі пра яго зніклі з паведам-
ленняў СМІ.

Леташняй вясной стала 

вядома, што з 2007 года КУП 
“Мінскпраект” па замове “Мін-
скай спадчыны”, на балансе 
якой знаходзяцца будынкі 
былога кляштара (Кірылы і 
Мяфодзія, 6, 8), распрацоўвае 
праектна-каштарысную даку-
ментацыю па яго рэканструк-
цыі з прыстасаваннем пад 
гасцінічны комплекс. Даве-
даўшыся пра гэта, мітрапаліт 
Мінска-Магілёўскі арцыбіскуп 
Тадэвуш Кандрусевіч звярнуў-
ся да Лукашэнкі з просьбай пе-
радаць помнік вернікам.

Аднак у жніўні галоўны ін-
жынер "Мінскай спадчыны" 
Міхаіл Жых абвясціў канчатко-
вы прысуд: у былых манашас-
кіх келлях у 2013 годзе адкры-
ецца гатэль і некалькі музеяў.

уратаВаЦь поМНіК
Пасля таго, як стала віда-

вочна, што былую бажніцу 
вернікам не перададуць і па-
будова гатэля непазбежная, 
незалежныя спецыялісты 
пачалі змаганне за тое, каб 
рэканструкцыя была правед-
зена паводле ўсіх законных 
патрабаванняў. Сёння гэта ад-
зіная магчымасць уратаваць 
каштоўны аб’ект. 

Яшчэ ў працэсе распра-
цоўкі канцэптуальных па-
дыходаў да рэстаўрацыі 
комплексу спецыялісты Бе-
ларускага добраахвотнага 
таварыства аховы помнікаў 
гісторыі і культуры прааналі-
завалі праектна-каштарысную 
дакументацыю і прыйшлі да 
высновы пра неабходнасць яе 
карэкціроўкі.

У сакавіку заказчыку (КУП 

“Мінская спадчына”), генпра-
екціроўшчыку (КУП “Мінскпра-
ект”) і Міністэрству культуры 
была перададзена інфармацыя 
пра неадпаведнасць шэрагу 
раздзелаў праекта матэры-
ялам комплексных навуковых 
вышуканняў, рашэнням Рэс-
публіканскай навукова-мета-
дычнай рады па пытаннях гіс-
торыка-культурнай спадчыны 
пры Міністэрстве культуры, 
рэкамендацыям навуковага 
кіраўніка ды нормам права ў 
сферы аховы спадчыны.

Па выніках разгляду пра-
паноў таварыства па выпраў-
ленні сітуацыі на пасяджэнні 
ў Мінкульце ў пачатку кра-
савіка было прынята рашэнне 
аб “карэкціроўцы праектнай 
дакументацыі з мэтай пры-
вядзення работ на помніку 
ў нарматыўнае і навукова-
абгрунтаванае рэчышча”. 
Пратакол з вынікамі нарады 
накіравалі для выканання за-
казчыку і генпраекціроўшчы-
ку, але і “Мінская спадчына”, і 
“Мінскпраект” прапановы та-
варыства і рэкамендацыі Мін-
культа праігнаравалі.

“МіНКуЛьт НапіСаў  
Ды ЗаБыў”

“Ну што наш Мінкульт? Ён, 
як заўсёды, напісаў паперчы-
ну ды забыў аб праблеме. А 
мы не забываліся, — распавёў 
“Тут і цяпер” старшыня Тава-
рыства аховы помнікаў Ан-
тон Астаповіч. — Узгодненай 
дакументацыі, якая б адпавя-
дала рэстаўрацыйна-аднаў-
ленчым патрабаванням, як не 
было, так і няма, а работы на 

помніку вядуцца”. 
На падставе гэтага Аста-

повіч звярнуўся ў міністэрства 
з патрабаваннем спыніць усе 
работы на аб’екце ды правесці 
пазапланавую праверку.

МаўчаННе МіНКуЛьта
Адмысловае пасяджэнне, 

ініцыяванае Таварыствам 
аховы помнікаў, было склі-
кана 11 траўня. Аднак самім 
ініцыятарам, для таго каб 
трапіць на яго, прыйшлося 
праявіць ледзь не шпіёнскія 
здольнасці. “Мінкульт, “Мінс-
кая спадчына”, як тыя рыцары 
плашча і кінжала, настолькі 
канспіравалі сустрэчу, што ін-
фармацыю я здабываў з адной 
агентурнай крыніцы і пацвяр-
джаў у іншай”, — кажа Антон 
Астаповіч.

Падчас сустрэчы выявіла-
ся, што генпраекціроўшчыкаў 
з “Мінскпраекта”, адказных за 
шматлікія парушэнні, якія за-
кладзены ў праект рэканструк-
цыі комплексу былога кляштара 
бернардынцаў, няма. “Ну што 
зробіш, калі стыль працы такі? 
Калі бярэцца “Мінскпраект” за 
помнік, то “прапаў дом”, як казаў 
Піліп Піліпавіч Праабражэнскі, 
— іранізіруе кіраўнік Таварыс-
тва аховы помнікаў.

Па словах Антона Астапові-
ча, Мінкульт на пасяджэнні 
адмовіўся ініцыяваць паза-
планавую праверку аб’екта, 
спаслаўшыся на вялікую па-
пяровую валакіту. Работы на 
тэрыторыі комплексу таксама 
ніхто спыняць не збіраецца. 

“На пасяджэнні мы не па-
чулі ніводнага адказу, падма-
цаванага аргументамі, а не 
дэмагагічнымі выпадамі ад Мі-
хаіла Жыха. Застаецца чакаць 
афіцыйнага адказу на паперы. 
Праўда, прагназуем поўную 
адсутнасць канкрэтнай інфар-
мацыі па канкрэтных пытан-
нях, бо што можна адказаць, 
калі валодаеш аргументацыяй 
і стаіш на хісткіх прыступках 
пазаправавой дзейнасці?” — 
перакананы Астаповіч. 

“Тут і цяпер” будзе і нада-
лей сачыць за развіццём сітуа-
цыі вакол унікальнага помніка 
гісторыі сталіцы.

АндРУСь хВАЁВЫ

бернарДынцаў  нявечаць,  
Мінкульт  Маўчыць

З жыцця рэгіёнаў

гарадзенская вобласць не 
падобная сама на сябе. 
Калі ўжо тут раскупляюць 
нават соль па высокіх 
коштах, то, сапраўды 
справы ў нашай дзяржа-
ве ў цэлым ідуць, мякка 
кажучы, не вельмі добра. 

па шэСЦь яшчэ  
ДоБра…

Гэтая вобласць была зонай 
эканамічна забяспечанай, у 
асноўным за кошт даўніх і пас-
пяховых гандлёвых адносін з 
Польшчай. Гарадзенскія рынкі 
ломяцца ад таннага шырспа-
жыву, сюды часам завітваюць і 
мінчукі, прыехаўшы на выхад-
ныя на малую радзіму. 

Але жыццё мяняецца і 
становіцца такім жа непрад-
казальным, як валютны курс. 
Тое, што горад больш не жыве 
так павольна, як раней, бачна 
няўзброеным вокам.

— Солі ўжо няма ў магазіне, 
— кажа кіроўца маршруткі на 
Парэчча (Гарадзенскі раён). — 
Усё скупляюць, чэрці! Па чаты-
ры тысячы вунь стаіць… 

— Дык што, табе горы солі 
патрэбны? Купіў пачак і еш яго 
паўгода!..

Але кіроўца незадаволены 
— яму не хапае пачка солі на 
паўгода. Крыху пазней у кра-
ме два чалавекі перада мной 
куплялі па тры-чатыры пачкі 
звычайнай солі, кожны з якіх 
каштаваў каля тысячы рублёў. 

Цікавыя размовы чуеш усю-
ды. У той жа маршрутцы: 

— І што, Галя, купіла? Ну 
малайчына! Па колькі? Па шэс-
ць? Ну гэта яшчэ добра!

Як потым стала вядома, 
“шэсць” — гэта мільёны, 
за якія Галя паспела купіць 
тэлевізар у ГУМе. Наступным 
днём я наўмысна іду ва ўні-
вермаг, у аддзел, дзе звычай-
на стаіць бытавая тэхніка. 

Пытаюся пра халадзільнікі — 
няма ніводнага. На пляцоўцы 
засталіся толькі пральныя 
машыны маркі “Атлант”. (За-
бягаючы наперад, скажу, што 
на наступны дзень, не было і 
іх.) Каля паліцы з тэлевізара-
мі стаіць знаёмы, які ў самым 
прамым сэнсе чэша галаву — 
не паспеў выкупіць тэлевізар 
японскай маркі за 4 мільёны, а 
зараз ён каштуе ўсе 10. Побач 
з самым танным тэлевізарам 
стаіць паперка “Адкладзена да 
16.00”. Адстаяць дзве гадзіны 
ў чарзе, каб купіць халадзіль-
нік, — гэта тыповая сітуацыя 
для звычайнага гарадзенца.

СэКаНД-ХэНДы ЗНоў 
ВыХоДЗяЦь На арэНу

Вялікім попытам зараз ка-
рыстаюцца магазіны сэканд-
хэнд. Іх у горадзе нямала, 
кантынгент наведвальнікаў 
вельмі шырокі: працоўныя 
жанчыны і мужчыны ва ўз-
росце ад 20 да 60 гадоў. “Ба-

саножкі ў магазінах 
каштуюць 300 000”, 
— гаворыць жан-
чынка ў чарзе да 
касы, і становіцца 
зразумела, што 
свой выбар яна ўжо 
зрабіла. 

У такой сітуацыі, 
як сур’езная дэваль-
вацыя рубля, нека-
торыя адважваюцца 
браць крэдыты ў 
банку, нягледзячы на 
высокі працэнт. Але 
такіх няшмат, хоць і 
аб’яўлена, што жы-
хары Гарадзенскай 
вобласці захоўваюць 
у банках у сярэднім 
па 700 долараў на 
чалавека. Гарадзен-

цы, што шалёныя, укладваюць 
грошы (беларускія рублі) у не-
рухомасць. Не, не ў кватэры, а 
ў тэлевізары і халадзільнікі, дый 
не толькі: імгненна раскупаюць 
шпалеры і прылады для рамон-
ту. Знаёмая пайшла выбіраць 
шпалеры і была, мякка кажучы, 
здзіўлена, не пабачыўшы праз 
тыдзень ні выбраных шпалер, 
ні іншых недарагіх шпалер 
увогуле. Рамонтныя работы 
майстры выконваюць па цяпе-
рашнім валютным курсе. Калі 
казаць пра сферу паслуг, то ў 
рэгіёнах чалавечая праца ап-
лачваецца не так, як у сталіцы: 
пакалоць сёння воз дроў для 
пенсіянераў, як і год назад, 
можна за 40 000 рублёў (такса 
вёскі Парэчча).

“ХутКа ЗапаЛаК Не 
ЗНойДЗеМ…”

Цікава, што ніхто з гарад-
зенцаў не ўкладвае грошы 
ў адвечнае — у мастацтва. 

Знаходзячыся ў галерэі Ты-
зенгаўза, у цэнтры горада, пы-
таюся ў прадаўца аб попыце 
на карціны. “Не, не купляюць. 
Вось дзве расіянкі набылі ў па-
дарунак карціну, а мясцовыя 
карціны не бяруць. Купляюць 
практычныя рэчы — фарбы, 
напрыклад. Вось, паглядзіце, 
нічога не засталося, гэта зна-
чыць, што яшчэ па старых 
коштах прадаём. Неўзабаве і 
яны зменяцца”.

Адзін з самых паспяховых 
“бізнесаў” для гарадзенцаў 
сёння — гэта гандаль у Поль-
шчы. Як правіла, прадаюць цы-
гарэты. Правозіць можна толь-
кі два блокі, але востры розум 
дапамагае правезці ў дзесяць 
разоў больш і прадаць там та-
вар, куплены тут за беларускія, 
за польскія злотыя, на якія за-
тым па “божаскім” курсе мож-
на купіць валюту і прадаць яе 
на чорным рынку ў Беларусі. 
Выходзіць няблага. 

Незадоўга да таго, як Пер-
шы нацыянальны тэлеканал 
паказаў сюжэт пра абсалютна 
надуманую паніку каля банка-
матаў, стаць у чаргу, каб зняць 
грошы, можна было пятнацца-
тым і больш. “Толькі 60 тысяч 
у дзень можна зняць”, — кажа 
адзін чалавек з чаргі. Цікава, 
што зусім нядаўна сітуацыя 
была кардынальна іншай: каля 
банкаматаў стаялі не больш за 
тры чалавекі. Верагодна, пэў-
ным чынам паўплывала наві-
на пра расійскі крэдыт.

І зноў жа пра соль. Чакаю-
чы транспарт на прыпынку, 
чую размову гарадзенцаў: 
“Солі няма, хутка запалак не 
знойдзем. Чыста вайна пача-
лася…”.

мАРТА пАЛАнСКА 

павышаны  попыт  не  на 
карціны,  а на…  Соль

Міністэрства інфарма-
цыі Беларусі не збіраецца 
адклікаць пазоў з Вышэй-
шага гаспадарчага суда аб 
спыненні выхаду дзвюх не-
залежных газет — “Нашай 
Нівы” і “Народнай волі”.

Гэта вынікае з адказу на 

калектыўны зварот жыхароў 
Бабруйска. 170 бабруйчан 
падпісаліся пад патрабаван-
нем да міністэрства, каб яно 
спыніла пераслед незалеж-
ных СМІ.

Адзін з ініцыятараў збору 
подпісаў у абарону нецэнзура-

ванай прэсы, кіраўнік бабруй-
скай арганізацыі Аб’яднанай 
грамадзянскай партыі Віктар 
Бузінаеў, сказаў, што Мініс-
тэрства інфармацыі паве-
даміла, што яно мае права 
звяртацца ў суд з пазовамі аб 
закрыцці газет пры вынясенні 

двух і больш папярэджанняў 
за год. У судзе яно будзе кіра-
вацца нормамі гаспадарча-
працэсуальнага кодэкса.

“Мы не спадзяваліся на тое, 
што чыноўнікі адмовяцца ад 
сваіх намераў закрыць газеты. 
Наша мэта была ў тым, каб за-
сведчыць, што грамадства не 
задаволена гэтымі намерамі 
і сочыць за сітуацыяй”, — ад-
значае Віктар Бузінаеў.

РАдЫЁ СВАБодА

у  бабруйСку  збіраюць  поДпіСы  за  
“нашу ніву”  і  “нароДную  волю”

Соль стала хадавым таварам

— Першасная задача, якую 
мы перад сабой паставілі, — 
гэта ацаніць мэтазгоднасць 
і эфектыўнасць конных пат-
рулёў на мяжы, — зазначыў 
перад журналістамі старшыня 
Дзяржаўнага памежнага камі-
тэта Беларусі Ігар Рачкоўскі. 
— За дзень адзін салдат па-
межнай службы праходзіць 
каля 30 км — гэта шэсць-сем 
гадзін хадзьбы. На кані тую ж 
адлегласць можна пераадо-
лець за гадзіны дзве, а гэта 
ў тры разы хутчэй. Эканомія 
сіл відавочная. Лішак сіл мы 
можам размеркаваць на іншы 
ўчастак.

Конныя патрулі ўжо вы-
карыстоўваюць у Еўропе. 
У Беларусі пляцоўкамі для 
эксперымента былі абраны 
заставы «Савейкі» (тракенен-
ская парода коней і помесь 
тракененскай і беларускай 
вапражнай) у Верхнядзвін-
скім раёне і «Падліпкі» (га-
новерская парода коней) у 
Гродзенскім раёне.

— Месца выбіралі з тым 
разлікам, каб побач быў 
размешчаны конезавод ці 
конеферма, дзе ёсць усе 
неабходныя ўмовы, у тым 

ліку і ўрачы-ветэрынары, — 
удакладняе Ігар Рачкоўскі. — 
Зараз у эксперыменце бяруць 
удзел восем коней: чатыры на 
заставе Віцебшчыны, астатнія 
чатыры — на заставе Гродзен-
шчыны.

Да слова, мясцовасць у 
Савейках балоцістая, выка-
рыстанне квадрацыклаў — 
надта дарагая радасць, за 
тыя ж грошы прасцей купіць 
УАЗік. Нават элементарнае 
пытанне пра паліва: адзін 
квадрацыкл — гэта 15 літраў 
бензіну-92 на 100 км. Іншая 
справа — конь: патрэбен 
«бензін» — спыніў каня, ён 
травы пад'еў, вады папіў, і 
паехалі далей. Калі конь ідзе, 
яго не чуваць, шум жа ад лю-
бой тэхнікі разносіцца па 
лесе за некалькі кіламетраў. 
Дадатковая перавага ў тым, 
што конь здольны прайсці 
там, дзе не пройдуць ні чала-
век, ні машына.

— Асабіста я бачу ў гэтым 
будучыню: такія кавалерый-
скія заставы будуць з'яўляцца 
і надалей, — зазначыў стар-
шыня Дзяржпагранкамітэта.

Адказваючы на пытанне 
журналістаў пра выкарыстан-

не памежніка-
мі беспілотных 
апаратаў, Ігар 
Рачкоўскі за-
значыў:

— У нас 
былі пэўныя 
планы на гэты 
конт, аднак тое 
канструктарскае бюро, якому 
мы даручылі праектаванне 
такога апарата, не выканала 
тэхнічныя задачы, якія, згодна 
з дамовай, абавязалася ўзяць 
на сябе. Таксама вялася раз-
мова пра распрацоўку ўлас-
ных «беспілотнікаў». Пакуль 
што мы не можам знайсці тыя 
беспілотныя машыны, якія 
адпавядалі б і якасці, і цане. 
Ізраільскія беспілотныя апа-
раты эфектыўныя, аднак акуп-
насць у іх будзе гадоў сто, а 
гэта эканамічна неэфектыўна. 
Пакуль што мы ўзялі паўзу, але 
гэта не азначае, што мы адмаў-
ляемся ад такой ідэі.

За парушэнне правілаў 
знаходжання і транзіту нашы-
мі памежнікамі за мінулы год 
было затрымана больш за 10 
тысяч замежных грамадзян, а 
за чатыры месяцы гэтага года 
— 2,7 тысячы.

У выніку прымянення па-
межнай авіяцыі за чатыры 
месяцы 2011 года на беларус-
кай мяжы затрымана 10 пару-
шальнікаў, 32 парушальнікі 
памежнага рэжыму, тавара-
матэрыяльных каштоўнасцей 
канфіскавана на суму больш 
за Br 19 млн.

Усяго ж за 2010 год бела-
рускую мяжу перасеклі больш 
за 26 млн чалавек, а таксама 
больш за 9,9 мільёна адзінак 
транспарту. За чатыры меся-
цы 2011 года — 7,5 млн ча-
лавек і 3,1 млн транспартных 
адзінак.

Сёння амаль 20 працэнтаў 
вайскоўцаў на пасадах сяр-
жантаў і салдат праходзяць 
ваенную службу па кантракце.

іЛьЯ ЛАпАТо, “ЗВЯЗдА”

Рымская імперыя вельмі 
давярала сваім ваярам на ка-
нях… 

а вось беспілотныя самалёты патруляваць 
беларускую мяжу пакуль не будуць

у  паМежных  атраДах  МоГуць  
з'явіцца  кавалерыСты

Незвычайны эксперымент праводзяць беларускія памежнікі — увяд-
зенне конных патрулёў на беларускай мяжы. эксперымент разліча-
ны на два гады. у тым выпадку, калі ён сябе апраўдае, беларуская 
памежная служба можа папоўніцца кавалерыстамі.


